
27 Agosto 2026
Mahal naming kliyente / whanau Ka pamilya / tagapag-alaga,
Mahalagang pagbabago sa Home-Based Support Services ng Enliven

Sumusulat kami upang ipaalam sa inyo ang isang mahalagang pagbabago sa mga serbisyong s
kasalukuyang ibinibigay sa inyo ng Enliven.

Ipinaalam sa amin ng Health New Zealand na hindi naging matagumpay ang Enliven sa pagpapanatili
ng kontrata para sa Northern Home-Based Support Services sa mga sumusunod na lugar:

e Auckland
e Counties Manukau
e Waitemata

Nangangahulugan ito na ipinagkaloob ng Health New Zealand sa ibang mga kompanya o
tagapagbigay ng serbisyo ang kontrata para sa mga serbisyong kasalukuyan ninyong natatanggap.
Kapag nagsimula na ang bagong kontrata, hindi na Enliven ang magbibigay ng inyong suporta.

Nauunawaan namin na ang balitang ito ay maaaring magdulot ng lungkot pag-aalala o pagkabalisa,
lalo na sa mga kliyente at pamilya na maraming taon nang tumatanggap ng suporta mula sa
Enliven. Marami sa aming mga kliyente ang nakabuo ng matibay at mapagkakatiwalaang ugnayan sa
aming mga support worker o empleyado, at nauunawaan namin na ang anumang pagbabago sa
inyong pangangalaga at suporta ay maaaring magdulot ng pagkabahala

Alam namin na ang pagbabagong ito ay hindi lamang nakakaapekto sa inyo, sa aming mga kliyente
at pamilya , kundi pati na rin sa mga kawani/ empleyado na sumuporta sa inyo sa loob ng maraming
taon. Mahigpit kaming nakikipagtulungan sa aming mga empleyado upang maunawaan nila kung
ano ang kahulugan ng desisyong ito para sa kanila at masuportahan sila sa buong prosesong Ang
aming pangunahing layunin ay matiyak na ang mga kliyente at empleyado ay parehong nabibigyan
ng sapat na suporta sa panahon ng pagbabago.

Nagsumite ang Enliven ng isang matibay na panukala upang mapanatili ang kontratang ito, at labis
kaming nalulungkot sa naging desisyon. Ipinagmamalaki namin ang malasakit, dedikasyon at
propesyonalismo na ipinakita ng Enliven tsa loob ng maraming taon. Hindi kami naniniwala na ang
desisyong ito ay sumasalamin sa kalidad o halaga ng suportang ibinibigay ng aming mga empleyado
a

Ipinaalam sa amin ng Health New Zealand na inaasahan nilang magsisimula ang pagbabagong ito sa
Marso 2027, ngunit inaayos pa ang eksaktong mga petsa. Ipapaalam namin sa inyo kapag mayroon

na kaming karagdagang impormasyon. Nangangahulugan ito na mula sa panahong iyon, ang mga
serbisyo at suporta sa tahanan na kasalukuyang ibinibigay sa inyo ng Enliven ay matatapos at ililipat
sa ibang kompanya s

Sa ngayon, wala pa kaming natatanggap na mga detalye mula sa Health New Zealand tungkol sa
mga bagong service provider / kompanya o sa plano para sa paglipat. Gayunpaman, napakahalaga
pa rin sa amin ng inyong mga pangangailangan at kapakanan. Makikipagtulungan kami nang mabuti
sa Health New Zealand at sa mga bagong service provider / kompanya upang matiyak ang | maayos
na paglipat.

Patuloy naming ibibigay ang inyong karaniwang suporta hanggang sa matapos ang kasalukuyang
kontrata,.libabahagi namin sa inyo ang karagdagang impormasyon sa sandaling makuha namin
itoKung mayroon kayong anumang mga tanong o alalahanin habang hinihintay ang karagdagang
impormasyon, mangyaring makipag-ugnayan sa Enliven call centre sa 0800 365 4836. Gagawin -
namin ang lahat ng makakaya upang matulungan kayo o maikonekta kayo sa naaangkop na tao/
awtoridad

Taos-puso naming hinihiling na sana ay naging iba ang resulta ng proseso ng kontrata, ngunit ang
desisyon ay nasa kamay ng mga organisasyong nagbibigay ng pondo. Isang malaking karangalan
para sa amin ang masuportahan kayo, ang inyong pamilya at ang inyong komunidad, Patuloy namin
kayong susuportahan hanggang sa maipasa ang kontrata sa mga bagong service provider/kompanya

Maraming salamat sa tiwalang ibinigay ninyo sa Enliven.

Sa ngalan ng Enliven team,

Shaun Greaves Wendy Hoskin

Chief Executive General Manager Health & Disability

Enliven call centre: 0800 365 4836
Website: enlivennorthern.org.nz



